
GOUVÈNÈ HOCHUL ANONSE PERRY HOMES I NAN BUFFALO K AP AKEYI 
PREMYE REZIDAN YO  

  

Premye faz transfòmasyon plizyè faz nan devlopman lojman piblik Commodore 
Perry a atenn yon etap enpòtan  

  
Devlopman 27 bilding pou ranplase konplèks 24 bilding ki vid la, pou kreye 405 

nouvo apatman abòdab  
  

Redevlopman Commodore Perry Homes la gen ladan 1,765 mèt kare (9,000 pye 
kare) espas komèsyal, epi li katalize envestisman nan katye First Ward Buffalo a  

  
Konstwi sou angajman Gouvènè Hochul pou adrese kriz lojman an  

  
  

Gouvènè Kathy Hochul te anonse jodi a ke 1e Faz Perry Homes nan First Ward Buffalo 
a te akeyi premye rezidan li yo. Lè li fini, 1e Faz la pral gen ladan l 405 apatman abòdab 
nan 27 bilding ki fèk konstwi, pou ranplase devlopman lojman sosyal Commodore Perry 
Homes ki te deja delabre a epi transfòme l an kay abòdab, modèn, ak konplètman 
elektrik pou fanmi yo. Nan senk ane ki pase yo, Biwo Renouvèlman Kay ak Kominote 
(Homes and Community Renewal, HCR) Eta Nouyòk la te kreye oswa prezève 12,000 
lojman nan pri abòdab nan Konte Erie. Perry Homes kontinye efò sa a epi li fè pati Plan 
Lojman senk ane Gouvènè Hochul la, ki koute 25 milya dola, ki sou wout pou kreye 
oswa prezève 100,000 lojman abòdab nan tout eta a.  

  
"Se yon onè pou nou akeyi premye rezidan nouvo Perry Homes yo nan yon kote yo ka 
viv alèz e nan yon pri abòdab, avèk aksè a tout bagay ki fè Buffalo ak katye First Ward 
sa a tèlman espesyal", Gouvènè Hochul te deklare. "Sa a se yon gwo etap enpòtan 
pandan devlopman sa a kòmanse pran fòm epi ouvri pòt li yo. Devlopman sa a, ke yo t 
ap tann depi lontan ki ranplase yon senbòl malere ki montre dekadans, se kounye a yon 
senbòl fyète epi li pa sèlman pral ogmantekantite lojman kalite siperyè nan Buffalo, men 
li pral bay anpil opòtinite pou fanmi yo, biznis yo ak tout vil la grandi epi pwospere."  
  
Perry Homes I se premye faz yon plan ki pote transfòmasyon milti-faz sa a epi li enplike 
redevlopman yon pòsyon 7 ekta (18 acre) nan sit devlopman lojman piblik ki egziste 
deja. Yon fwa yo fini, nouvo Perry Homes lan pral genyen 405 apatman ki gen bon jan 
kalite, tout sa yo pral abòdab pou fanmi ki ap touche 60 pousan nan Revni Mwayen Zòn 



(Area Median Income, AMI) lan oswa pi piti ke sa. Nan total inite yo, 284 pral kouvri 
anba yon kontra Peman Asistans Lojman ki Baze sou Pwojè Seksyon 8 ki administre pa 
Biwo Lojman Miltifamilyal (Office of Multifamily Housing) Depatman Lojman ak 
Devlopman Iben (Department of Housing and Urban Development, HUB) Etazini an.  
  
Redevlopman an pral genyen tou ekipman konplè sou plas, ki gen ladan yon biwo 
jesyon pwopriyete ki sitye santralman, chanm antretyen, chanm mèl ak koli, de chanm 
kominotè ak yon kwizin, twa sant kondisyònman fizik, lesiv pataje nan chak etaj, ak 
depo bisiklèt.  
  
Rezidan yo pral resevwa sèvis entènèt wo debi ak Wi-Fi gratis, epi yo pral tou jwenn 
aksè ak espas vèt ak ekipman deyò, tankou kat lakou rekreyasyon, yo chak fèt pou 
maksimize jwèt pou timoun ki gen laj 2-12 zan; plizyè gwoup pye bwa; jaden lapli pou 
sipòte pratik jesyon dlo lapli; ak de plas deyò ki gen tab piknik, tab kat, ban, ak espas 
pou rasanbleman ak pwogramasyon.  
  
Pakin sifas sou plas, ki gen ladan 30 estasyon rechaj veyikil elektrik, pral aksesib atravè 
sit la pou itilizasyon lokatè rezidansyèl yo, vizitè komèsyal yo, ak pèsonèl direksyon yo.  
  
Perry Homes I an fèt pou l se yon pwojè ki trè efikas, elektrik nèt ki reponn ak egzijans 
sètifikasyon Enterprise Green Kominote 2020 Plus ak pwogram Kay ki Pare pou yo 
Zewo Enèji (Energy Zero Energy Ready Home) Vèsyon 1 Depatman Eènèji Ameriken 
an (U.S. Department of Energy). Kòm yon pati nan Inisyativ Enèji Pwòp Biwo 
Renouvèlman Kay ak Kominote Eta Nouyòk la, nouvo bilding yo ap gen fenèt gwo 
pèfòmans, izolasyon ranfòse, yon konbinezon bilding trè efikas ki gen ekleraj LED pou 
ankouraje sekirite, ak pano solè sou chak nan twa bilding yo nan dimansyon mwayèn 
yo. Chak apatman pral ekipe ak ponp tèmik ki mache ak envètè pou èkondisyone ak 
chofaj ak aparèy chofaj dlo cho elektrik, ekipman pou lave vesèl ki sètifye ENERGY 
STAR, refrijeratè, machin a lave ak sechwa, ak enstalasyon plonbri ki koule fèb.  
  
Rezidans yo ap gen aksè fasil pou ale nan New York Thruway la atravè I-190 nan 
Louisiana Street ak Perry Street. Aksè otobis, ki disponib sou South Park Avenue ak 
Perry Street, bay aksè rapid ak anba lavil la ak lye travay yo. Gen anpil destinasyon 
komèsyal ak enstalasyon swen sante ki tou pre, osi byen ke sant pou granmoun ak 
gadri, yon bibliyotèk piblik ak yon sant kominotè.  
  
Ekip devlopman an se Pennrose and Bridges Development, Inc., yon afilye sosyete san 
bi likratif Otorite Lojman Minisipal Buffalo. Redevlopman Perry Homes lan pral sèvi ak 
pwogram RAD Depatman Lojman ak Devlopman Iben Federal (Federal Housing and 
Urban Development RAD program) la pou konvèti inite lojman piblik vid yo an Asistans 
pou Lwaye ki baze sou Pwojè.  
  

Finansman pou devlopman 254 milyon dola a genyen ladan l 21.9 milyon dola nan 
obligasyon egzansyon federal, 115.7 milyon dola nan Kredi Enpo Eta ak Federal pou 
Moun ki gen Revni Fèb ak 81 milyon dola nan sibvansyon Biwo Renouvèlman Kay ak 
Kominote (Homes and Community Renewal, HCR) Eta Nouyòk la. Empire State 



Development bay 5 milyon dola nan finansman Restore New York. Lajan adisyonèl yo 
enkli: 6 milyon dola nan Pwogram Fon Kapital BMHA; 1.1 milyon dola nan Sibvansyon 
Global pou Devlopman Kominotè Buffalo (Buffalo Community Development Block 
Grant); 5 milyon dola nan Peman Asistans Reyabilitasyon RAD; ak 1.6 milyon dola nan 
kredi taks federal 45L. Devlopman ki konplètman elektrik la te resevwa 1.4 dola atravè 
pwogram Inisyativ Enèji Pwòp (Clean Energy Initiative) HCR la, ki te kreye an patenarya 
NYSERDA.  

  

Komisè Biwo Renouvèlman Kay ak Kominote Eta Nouyòk (New York State Homes 
and Community Renewal) la, RuthAnne Visnauskas, te deklare "Lè nou envesti nan 
transfòmasyon konplèks lojman sosyal ki ap vyeyi tankou Commodore Perry, nou ranpli 
rezidan yo ak espwa ak fyète epi nou bay kominote yo nouvo lavi. Fanmi k ap demenaje 
jodi a pral byento jwenn plizyè santèn lòt, ansanm ak biznis ki pral anrichi katye First 
Ward la ak tout vil la. Nou remèsye Gouvènè Hochul ak patnè lokal nou yo paske yo te 
kreye bon jan kalite kay abòdab ke fanmi yo merite."  
  
Agenda Lojman Gouvènè Hochul la  
Gouvènè Hochul angaje l pou l abòde kriz lojman Nouyòk la epi fè eta a vin pi abòdab 
ak pi vivab pou tout Nouyòkè yo. Nan kad Bidjè Ane Fiskal 2025 yo Adopte a, Gouvènè 
a te jwenn yon akò enpòtan pou ogmante rezèv lojman Nouyòk la atravè nouvo 
ankourajman taks, finansman kapital, ak nouvo pwoteksyon pou lokatè ak pwopriyetè 
kay yo. Baze sou angajman sa a, Bidjè Ane Fiskal 2026 yo Adopte a gen ladan l plis 
pase 1.5 milya dola nan nouvo finansman Eta pou lojman, yon pwogram pilòt Koupon 
Aksè ak Lojman, ak nouvo règleman pou amelyore abòdablite pou lokatè ak achtè kay 
yo. Mezi sa yo konplete Plan Lojman senk ane Gouvènè a, ki koute 25 milya dola, ki 
enkli nan Bidjè Ane Fiskal 2023 yo Adopte a, pou kreye oswa prezève 100,000 kay 
abòdab nan tout eta a, ki gen ladan 10,000 ak sèvis sipò pou popilasyon vilnerab yo, 
plis elektrifikasyon 50,000 kay anplis. Yo te kreye oswa konsève plis pase 60,000 kay 
jiska dat.  
  
Bidjè yo te adopte pou ane fiskal 2025 ak 2026 yo te ranfòse tou Pwogram Kominote an 
Favè Lojman (Pro-Housing Community Program) Gouvènè a — ki pèmèt lokalite sètifye 
yo jwenn aksè eksklizif ak jiska 750 milyon dola nan finansman diskresyonè Eta a. 
Kounye a, plis pase 300 kominote te resevwa sètifikasyon an Favè Lojman, enkli vil 
Buffalo.  

